
17. august 2012   UKA 2012/52 

19 marts 2012                                                                                                      UPA 2012/52 

 

_______________ 

EM 2012/52 

UPA 2012/52 

AIP 2012-063489 

1 

 

Naqqiut 

 

Kalaallisuuani 23. februar 2012-imut taarsiullugu Inatsisartunut nassiunneqarnera 23. februar 

2011-mik ulluligaasimammat siunnersuut 23. marts 2012-imeersoq taarserpaa. 

 

Uunga siunnersuut: Kalaallit Nunaata Aatsitassarsiornermi Aningaasaateqarfia pillugu 

Inatsisartut inatsissaata allannguuteqartinneqarnera pillugu Inatsisartut inatsisaat. 

(Aningaasat inatsisip atuutilernissaanut tunngaviusussat Namminersorlutik Oqartussat 

aatsitassanit isertitassaannut tunngassutillit qaffanneqarnerat) 

 

§ 1 

 

Kalaallit Nunaata Aatsitassarsiornermi Aningaasaateqarfia pillugu Inatsisartut inatsissaat nr. 

6, 5. december 2008-meersumi makkuninnga allannguisoqarpoq: 

 

1.  § 50-imi ”5 millioner kr.” Imaalillugu allanngortinneqassaaq: ”75 millioner kr.”. 

 

2. § 50-imi imm. 2-tut ilanngunneqarpoq: 

  ”Imm. 2. 1. januar 2010-imi atuutilersumik aningaasat imm. 1-imi taaneqartut 75 millioner 

koruuniusut ukiut tamaasa ukiumi pineqartumi aningaasanut inatsimmi akinut aamma 

aningaasarsianut naleqqersuutini nalinginnaasuni qaffaanermut naapertuuttumik 

iluarsineqartassapput.” 

 

Imm. 2 tamatuma kingorna imm. 3-nngorpoq. 

 

§ 2 

 

Inatsisartut inatsisaat ulloq 1. januar 2013 atuutilerpoq. 

 

 

 

Namminersorlutik Oqartussat, ulloq Xx.yy 2012 

 

 

Kuupik Kleist 

Naqqiut 


 


Periutsikkut (teknikkikkut) iluarsineqarsimammat siunnersuut 23. februarimik 


ullulerneqartoq taarserpaa. 


 


 


 


 


Siunnersuummut nassuiaatit 


 


Nassuiaatit nalinginnaasut 


 


1. Aallaqqaasiut  
Kalaallit Nunaata Aatsitassarsiornermi Aningaasaateqarfia pillugu Inatsisartut inatsisaanni § 


50-imi aalajangersakkami aalajangersarneqarpoq, inatsisartut inatsisaat qaammatisiutit 


malillugit ukiup, Inatsisartut siullermeertumik nunap karsianut naatsorsuutinik minnerpaamik 


5 millioner koruuninik Namminersorlutik Oqartussat aatsitassarsiornermit isertitaqarsimasut 


takutitsisunik akuersissuteqarfigisaata, kingorna januaarip aallaqqaataani atuutilissasoq. 


 


Inatsisartut inatsisaata atulersinnissaanut piffissap kinguartinneqarneranut, 


aningaasaateqarfimmi ingerlatsinermut tamanna pisariaqalertutut imaluunniit 


aningaasaateqarfiup atorneqarnissaanut taassumalu inerlanneqarneranut 


aningaasartuuteqarnissamik pisariaqartitsinermik ataatsimut naliliineq aallaavigalugu 


naleqqunnerpaatut  isigineqalersinnaalinnginnerani, aningaasartuuteqarnissap 


pinnginnissaanik kissaateqarneq tunngavigineqarpoq. 


 


Inatsisartuni suliarinninnermut atatillugu siulersuisunut aqutsisussanullu ukiumoortumik 


ingerlatsinermut aningaasartuutissat aallartinneraniit minnerpaamik ukiumut 450.000 


koruuninik annertussuseqassasut naliliisoqarpoq. Tamanna pissutigalugu Inatsisartut 


inatsisaat aatsaat qaammatisiutit malillugit ukiup, Inatsisartut siullermeertumik nunap 


karsianut naatsorsuutinik minnerpaamik 5 millioner koruuninik Namminersorlutik Oqartussat 


aatsitassarsiornermit isertitaqarsimasut takutitsisunik akuersissuteqarfigisaata, kingorna 


januaarip aallaqqaataani atuutilissasoq aalajangerneqarpoq. 


 


2. Siunnersuutip immikkoortui pingaarnerit  


Kalaallit Nunaanni Namminersorneq pillugu inatsisip 21. juni 2009 atuutilernerani, 


Namminersorlutik Oqartussat naalagaaffiullu akornanni siunissami aningaasaqarnikkut 


ataqatigiinnerit aalajangersarneqarput. Tamatuma ilaatigut kingunerisaanik naalagaaffiup 


Namminersorlutik Oqartussanut tapiissutai, Kalaallit Nunaanni aatsitassarsiornermit isertitat 


qaammatisiutit malillugit ukiumi pineqartumi 75 mio. koruuninit amerlanerusimappata 


amerlanerussutaasut affaannik annikillineqartussaapput, takuuk Kalaallit Nunaanni 


Namminersorneq pillugu inatsimmi § 8.  

Kalaallit Nunaata Aatsitassarsiornermi Aningaasaateqarfia pillugu Inatsisartut inatsisaata 


allannguuteqartinneqarnera pillugu inatsisartut inatsisissaannut siunnersuummi matumani, 


Namminersorneq pillugu inatsimmi Naalagaaffiup tapiissutaasa annikillineqarnissaat pillugu 


aalajangersakkap taamaalillunilu piffissap Kalaallit Nunaata Aatsitassarsiornermi 


Aningaasaateqarfiata pilersinneqarnissaanik pisariaqartitsiviulersutut oqaatigineqarsinnaasup, 


akornanni naapertuutsitsisoqalerpoq. Peqatigisaanik Namminersorlutik Oqartussat 


aatsitassanit isertitaat aningaasaateqarfiup ingerlanneqarneranut ukiumoortumik 


aningaasartuutinut naleqqiullugit annikitsuinnaasutut isigineqarsinnaajunnaarpata, atsaat 


Inatsisartut inatsisaat atuutilissasoq qulakkeerneqarpoq. 


 


3. Pisortanut aningaasaqarnikkut allaffissornikkullu sunniutaasussat 


Siunnersuutip atuutilernerani Namminersorlutik Oqartussat aatsitassanit isertitaasa ukiumi 


aningaasanut inatseqarfiusumi 75 millioner koruunit qaangerlugit annertussuseqalernissaasa 


tungaanut aqutsinermut allaffissornermullu aningaasartuutissat sipaarneqarsinnaalissapput. 


 


4. Inuussutissarsiortunut il.il. aningaasarsiornikkut allaffissornikkullu sunniutaasussat  
Soqanngilaq  


 


5. Innuttaasunut allaffissornikkut sunniutaasussat 
Soqanngilaq  


 


6. Oqartussanut kattuffinnillu il.il. tusarniaaneq 


Siunnersuut makkununnga tusarniaatigineqarsimavoq:  


 


Naalakkersuisut Siulittaasuata Naalakkersuisoqarfia, Aningaasaqarnermut 


Naalakkersuisoqarfik, Inuussutissarsiornermut Suliffeqarnermullu Naalakkersuisoqarfik, 


Nunamut Namminermut, Pinngortitamut Avatangiisinullu Naalakkersuisoqarfik, 


KANUKOKA, SIK, Kalaallit Nunaannit Sulisitsisut Peqatigiiffiat. 


 


Tusarniaanermi akissutit tiguneqartut 

Siunnersuummi aalajangersakkanut ataasiakkaanut nassuiaatit 


 


 § 1-imut 


 


Nr. 1-imut 


 


Siunnersuutigineqarpoq atuutsitsilernissamut aalajangersagaq allanngortinneqassasoq, 


taamaalilluni inatsit qaammatisiutit malillugit ukiup, Inatsisartut siullermeertumik nunap 


karsianut naatsorsuutinik minnerpaamik 75 millioner koruuninik Namminersorlutik 


Oqartussat aatsitassarsiornermit isertitaqarsimasut takutitsisunik akuersissuteqarfigisaata, 


kingorna januaarip aallaqqaataani atuutilissalluni. 


 


Aningaasartaliussat 75 millioner koruuninut qaffanneqarneranni, Inatsisartut inatsisaata 


atuutilernissaa piffissamut naalagaaffiup Namminersorlutik Oqartussanut tapiissutaasa 


annikillisinneqarfissaanut assigiitsinneqalissaaq. Kalaallit Nunaanni Namminersorneq pillugu 


inatsimmi § 8 malillugu naalagaaffiup Namminersorlutik Oqartussanut tapiissutaat, 


aatsitassarsiornermit isertitat ukiumi pineqartumi 75 millioner koruunit qaangerneranni 


amerlanerussutaalersut affaasa annertoqqataannik annikillineqartussaapput. 


 


Nr. 2-mut. 


 


§ 50 imm. 2-mi aalajangersakkap nutaatut siunnersuutaasup atuutilernerani Kalaallit 


Nunaanni Namminersorneq pillugu inatsimmi § 8 imm. 2 malillugu iluarsiisoqartarnera 


assigalugu aningaasat ukiut tamaasa iluarsineqartassapput. 


 


§ 2-imut 


 


Atuutilernissaa 1. januar 2013-imut, inatsisip atuuttup siusinnerpaamik atuutilersinnaaffianut 


aalajangersarneqarpoq. 


 





